
bygdarhúsinum til langt út 
á náttina.

Niðri í neystum við báta­
hylin hava seinnu árini eisini 
verið onkur tónleikatiltøk og 
sølubúðir, og soleiðis verður 
eisini í ár.

Bátahugni í Hósvík
Kvøldið í Hósvík snýr seg í 
stóran mun um bátahugna, 
tá hesin er bestur. Báts­
manningar fara at hugna 
sær í egnum bátum og vitja 
umborð hjá hvørji aðrari.

Sum kvøldið gongur, 
verður eisini felagssangur 
og midnáttarrøða á bryggju­
ni, og vanligt er, tá tey 
formellu tiltøkini á bryggju­
ni eru liðug, at onkur tekur 
harmonikuna fram og spælir 
kend løg, har kát og vælupp­
løgd bátafólk syngja við.

Regattakvøldið plagar at 
savna nógv fólk, og hetta er 
eitt sera hugnaligt kvøld - við 
góðum lagi - í Hósvík.

Vanligt er, at 
kappróðrarbátar og aðrir 

róðrarbátar leggja at á 
Grønhólmi, sum liggur 

skamt úr landi stutt 
norðan fyri Streymnes

Vanliga eru kappróðrarbátar og nakrir størri 
róðrarbátar við í regattasiglingini í Sundalagnum, og 
róðrarfólkini seta eisini sín serliga dám á tiltakið

Tað er ein heilt serlig løta, tá føroyski dansurin gongur Grønhólmi, og tú 
hoyrir og eygleiðir róðrarfólk í føroyskum troyggjum, húgvum og skóm

